
Kristian Martin Rasmussen Jóan Pauli JoensenHallur Joensen Rói Egholm

Í frásagnum, upplivingum, máltíðum, sangi og tónleiki uppliva vit

saman við einum fiskimanni, sum nú er reiðari, einum kongi,

sum harafturat er sangari, einum matáhugaðum fólkalívsfrøðingi,

einum matglaðum fiskasølumanni umframt einum sponskum og

einum italskum kokki, at Spania í meira enn eina øld hevur verið

ein hin størsti marknaðurin fyri føroyskan saltfisk.

Bacalao-fagnaður Vit hoyra um, hvussu stóran týdning, toskur (á sponskum:

bacalao) hevur í spanskari matgerð (har serliga føroyski toskurin

er høgt í metum), og hvussu væl egnað spanska vatnið er til

útvatning av saltfiski, so tað har ber til at gera hundraðtals

máltíðir burtur úr honum. Vit frætta um aldargamla samstarvið

um fiskin, frá tí at føroyingar hava fiskað hann undir mangan

sjaskutum korum á fjarum leiðum, til spaniólar hava etið hann

undir meira festligum umstøðum við Miðjarahavið.

